
(Atti mhux leġiżlattivi) 

REGOLAMENTI 

REGOLAMENT TA’ IMPLIMENTAZZJONI TAL-KUMMISSJONI (UE) 2018/1023 

tat-23 ta’ Lulju 2018 

li jikkoreġi r-Regolament ta’ Implimentazzjoni (UE) 2017/2470 li jistabbilixxi l-lista tal-Unjoni tal- 
ikel ġdid 

(Test b’rilevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (UE) 2015/2283 tal-Parlament Ewropew u tal-Kunsill dwar ikel ġdid, li jemenda r- 
Regolament (UE) Nru 1169/2011 tal-Parlament Ewropew u tal-Kunsill u li jħassar ir-Regolament (KE) Nru 258/97 tal- 
Parlament Ewropew u tal-Kunsill u r-Regolament tal-Kummissjoni (KE) Nru 1852/2001 ( 1 ), u b’mod partikolari l-Arti­
kolu 8 tiegħu, 

Billi: 

(1) Skont l-Artikolu 8 tar-Regolament (UE) 2015/2283, il-Kummissjoni trid tistabbilixxi, sal-1 ta’ Jannar 2018, il-lista 
tal-Unjoni tal-ikel ġdid awtorizzat jew innotifikat skont ir-Regolament (KE) Nru 258/97 tal-Parlament Ewropew u 
tal-Kunsill ( 2 ). 

(2) Il-lista tal-Unjoni tal-ikel ġdid awtorizzat jew innotifikat skont ir-Regolament (KE) Nru 258/97 ġiet stabbilita mir- 
Regolament ta’ Implimentazzjoni tal-Kummissjoni (UE) 2017/2470 ( 3 ). 

(3) Skont l-Artikolu 36 tar-Regolament (UE) 2015/2283, ir-Regolament il-ġdid dwar l-ikel ġdid japplika mill-1 ta’ 
Jannar 2018. Għadd ta’ prodotti ġew awtorizzati jew innotifikati skont ir-Regolament (KE) Nru 258/97 matul 
il-perjodu bejn il-vot tal-Kumitat Permanenti fuq il-lista tal-Unjoni fis-6 ta’ Diċembru 2017 u d-data tal-applikazz­
joni tar-Regolament (UE) 2015/2283 fl-1 ta’ Jannar 2018. Għaldaqstant, dawn il-prodotti jenħtieġ li jiġu inklużi fil- 
lista tal-Unjoni stabbilita permezz tar-Regolament ta’ Implimentazzjoni (UE) 2017/2470. 

(4) Fid-19 ta’ Diċembru 2017, il-kumpanija Demethra Biotech S.r.l. innotifikat lill-Kummissjoni li hija qiegħdet l-ikel 
ġdid “Echinacea purpurea estratt mill-kolturi taċ-ċelloli” fis-suq tal-Unjoni skont l-Artikolu 5 tar-Regolament (KE) 
Nru 258/97. Dan l-ikel ġdid ma ġiex inkluż fil-lista tal-Unjoni. Għaldaqstant, jenħtieġ li tiżdied entrata ġdida fit- 
Tabelli 1 u 2 tal-Anness tar-Regolament ta’ Implimentazzjoni (UE) 2017/2470. 

(5) Fil-21 u fit-22 ta’ Diċembru 2017, żewġ kumpaniji, DuPont Nutrition & Biosciences ApS u FrieslandCampina 
Nederland BV, innotifikaw lill-Kummissjoni li qiegħdu l-ikel ġdid “2-Fukosillattożju (sors mikrobiku)” fis-suq tal- 
Unjoni skont l-Artikolu 5 tar-Regolament (KE) Nru 258/97. It-“2-Fukosillattożju (sors mikrobiku)” kien diġà inkluż 
fl-Anness tar-Regolament ta’ Implimentazzjoni (UE) 2017/2470. Dawk in-notifiki l-ġodda jimmodifikaw il-valuri 
numeriċi ta’ diversi parametri elenkati fl-ispeċifikazzjonijiet ta’ dan l-ikel ġdid u għalhekk, l-entrata 
“2-Fukosillattożju (sors mikrobiku)” fit-Tabella 2 tal-Anness tar-Regolament ta’ Implimentazzjoni (UE) 2017/2470 
jenħtieġ li tiġi kkoreġuta skont dan.

MT 24.7.2018 Il-Ġurnal Uffiċjali tal-Unjoni Ewropea L 187/1 

( 1 ) ĠU L 327, 11.12.2015, p. 1. 
( 2 ) Ir-Regolament (KE) Nru 258/97 tal-Parlament Ewropew u tal-Kunsill tas-27 ta’ Jannar 1997 dwar l-ikel il-ġdid u l-ingredjenti ġodda 

tal-ikel (ĠU L 43, 14.2.1997, p. 1). 
( 3 ) Ir-Regolament ta’ Implimentazzjoni tal-Kummissjoni (UE) 2017/2470 tal-20 ta’ Diċembru 2017 li jistabbilixxi l-lista tal-Unjoni tal-ikel 

ġdid skont ir-Regolament (UE) 2015/2283 tal-Parlament Ewropew u tal-Kunsill dwar ikel ġdid (ĠU L 351, 30.12.2017, p. 72).



 

(6) Fl-20 ta’ Diċembru 2017, il-kumpanija c-LEcta GmbH innotifikat lill-Kummissjoni li hija qiegħdet l-ikel ġdid “Tre­
alożju” fis-suq tal-Unjoni skont l-Artikolu 5 tar-Regolament (KE) Nru 258/97. It-“Trealożju” ġie inkluż fl-Anness 
tar-Regolament ta’ Implimentazzjoni (UE) 2017/2470. Dik in-notifika ġdida tikkonċerna sors ġdid tat-trealożju, is- 
sukrożju. Għalhekk, l-ispeċifikazzjonijiet tal-entrata “Trealożju” fit-Tabella 2 tal-Anness tar-Regolament ta’ Impli­
mentazzjoni (UE) 2017/2470 jenħtieġ li jiġu kkoreġuti skont dan. 

(7) Wara l-pubblikazzjoni tar-Regolament ta’ Implimentazzjoni (UE) 2017/2470, ġew innotati għadd ta’ żbalji jew 
ommissjonijiet rigward l-ispeċifikazzjonijiet jew il-kundizzjonijiet tal-użu ta’ għadd ta’ ikel ġdid awtorizzat. Għal­
hekk, il-lista tal-Unjoni stabbilita fl-Anness tar-Regolament ta’ Implimentazzjoni (UE) 2017/2470 jenħtieġ li tiġi 
kkoreġuta. 

(8) L-ikel ġdid “L-Alanil-L-Glutammina” ġie awtorizzat skont ċerti kundizzjonijiet tal-użu skont l-Artikolu 5 tar-Rego­
lament (KE) Nru 258/97. Il-kategorija “Ikel maħsub biex jagħmel tajjeb għall-użu ta’ sforz muskolari qawwi, 
speċjalment għall-isportivi”, tħalliet barra b’mod żbaljat. Għaldaqstant, tenħtieġ korrezzjoni li żżid “Ikel maħsub 
biex jagħmel tajjeb għall-użu ta’ sforz muskolari qawwi, speċjalment għall-isportivi” bħala kategorija tal-ikel 
permessa fl-entrata “L-Alanil-L-Glutammina” fit-Tabella 1 tal-Anness tar-Regolament ta’ Implimentazzjoni (UE) 
2017/2470. 

(9) L-ikel ġdid “Glukożammina HCl” ġie awtorizzat skont ċerti kundizzjonijiet tal-użu skont l-Artikolu 5 tar-Regola­
ment (KE) Nru 258/97. Il-kategorija tal-ikel “Xarbiet magħmulin bil-ħalib u prodotti simili maħsuba għat-tfal żgħar” 
ġiet miżjuda b’mod żbaljat u jenħtieġ li titħassar minn din l-entrata. Għaldaqstant, tenħtieġ korrezzjoni fl-entrata 
“Glukożammina HCl” fit-Tabella 1 tal-Anness tar-Regolament ta’ Implimentazzjoni (UE) 2017/2470. 

(10) L-ikel ġdid “Lakto-N-neotetraożju” kien awtorizzat skont ċerti kundizzjonijiet ta’ użu u l-livelli massimi bid- 
Deċiżjoni ta’ Implimentazzjoni tal-Kummissjoni (UE) 2016/375 ( 1 ). Il-kliem “f’konċentrazzjonijiet ta’ 1,2 g/l” ġie 
miżjud b’mod żbaljat u jenħtieġ li jitneħħa mill-kategorija tal-ikel “Xarbiet magħmulin bil-ħalib u prodotti simili 
maħsuba għat-tfal żgħar” għal dan l-ikel ġdid. Għaldaqstant, tenħtieġ korrezzjoni fl-entrata “Lakto-N-neotetraożju” 
fit-Tabella 1 tal-Anness tar-Regolament ta’ Implimentazzjoni (UE) 2017/2470. 

(11) L-ikel ġdid “Estratt tas-sufara tal-qamħ li fih ħafna spermidina (Triticum aestevium)” kien awtorizzat skont ċerti 
kundizzjonijiet ta’ użu għal “popolazzjoni adulta, minbarra n-nisa tqal u n-nisa li jkunu qegħdin ireddgħu” skont l- 
Artikolu 5 tar-Regolament (KE) Nru 258/97. Madankollu, l-esklużjoni ta’ nisa tqal u li jkunu qegħdin ireddgħu, 
b’mod żbaljat, tħalliet barra mil-lista tal-Unjoni. Għaldaqstant, il-korrezzjoni tal-entrata “Estratt tas-sufara tal-qamħ 
li fih ħafna spermidina (Triticum aestevium)” fit-Tabella 1 tal-Anness tar-Regolament ta’ Implimentazzjoni (UE) 
2017/2470, hija meħtieġa. 

(12) L-ikel ġdid “Żejt tal-Krill tal-Antartiku miksub mill-Euphausia superba” fit-Tabella 2 tal-Anness tar-Regolament ta’ 
Implimentazzjoni (UE) 2017/2470 b’mod żbaljat ħalla barra r-rekwiżit li ġej, li jenħtieġ li jiġi miżjud: “Stabbiltà 
ossidattiva: il-prodotti tal-ikel kollha li fihom iż-żejt tal-Krill tal-Antartiku mill-Euphausia superba jenħtieġ li juru 
stabbiltà ossidattiva permezz ta’ metodoloġija tal-ittestjar nazzjonali/internazzjonali xierqa u rikonoxxuta (eż. 
AOAC)”. Għaldaqstant, tenħtieġ korrezzjoni ta’ din l-entrata fit-Tabella 2 tal-Anness tar-Regolament ta’ Implimen­
tazzjoni (UE) 2017/2470. 

(13) L-ikel ġdid “Żejt tal-Krill tal-Antartiku li fih ħafna fosfolipidi miksub mill-Euphausia superba” kien awtorizzat skont 
ċerti kundizzjonijiet ta’ użu mill-awtoritajiet kompetenti Finlandiżi ( 2 ). L-ispeċifikazzjonijiet żiedu b’mod żbaljat ir- 
rekwiżit li ġej: “Stabbiltà ossidattiva: il-prodotti kollha tal-ikel li fihom iż-żejt tal-Krill tal-Antartiku miksub mill- 
Euphausia superba li fih ħafna fosfolipidi jridu juru stabbiltà ossidattiva fl-ittestjar permezz ta’ metodoloġija nazz­
jonali/internazzjonali xierqa u rikonoxxuta (eż. AOAC)”. Dan ir-rekwiżit jenħtieġ li jitneħħa. Għaldaqstant, tenħtieġ 
korrezzjoni tal-entrata “Żejt tal-Krill tal-Antartiku li fih ħafna fosfolipidi miksub mill-Euphausia superba” fit-Tabella 2 
tal-Anness tar-Regolament ta’ Implimentazzjoni (UE) 2017/2470. 

(14) L-ikel ġdid “Żerriegħa taċ-chia (Salvia hispanica)” kien ġie inizjalment awtorizzat skont ċerti kundizzjonijiet tal-użu 
bid-Deċiżjoni tal-Kummissjoni 2009/827/KE ( 3 ). L-ispeċifikazzjonijiet żiedu b’mod żbaljat ir-rekwiżit li ġej: “(UE: il- 
karboidrati huma disponibbli = zokkor + lamtu)”. Dan ir-rekwiżit jenħtieġ li jitneħħa. Għaldaqstant, tenħtieġ 
korrezzjoni tal-entrata “Żerriegħa taċ-chia (Salvia hispanica)” fit-Tabella 2 tal-Anness tar-Regolament ta’ Implimen­
tazzjoni (UE) 2017/2470.

MT L 187/2 Il-Ġurnal Uffiċjali tal-Unjoni Ewropea 24.7.2018 

( 1 ) Id-Deċiżjoni ta’ Implimentazzjoni tal-Kummissjoni (UE) 2016/375 tal-11 ta’ Marzu 2016 li tawtorizza t-tqegħid fis-suq tal-lakto-N- 
neotetraożju bħala ingredjent ġdid tal-ikel skont ir-Regolament (KE) Nru 258/97 tal-Parlament Ewropew u tal-Kunsill (ĠU L 70, 
16.3.2016, p. 22). 

( 2 ) Ittra tat-8 ta’ Mejju 2015 (https://ec.europa.eu/food/sites/food/files/safety/docs/novel-food_authorisation_2015_auth-letter_krill-oil_mt. 
pdf) 

( 3 ) Id-Deċiżjoni tal-Kummissjoni 2009/827/KE tat-13 ta’ Ottubru 2009 li tawtorizza t-tqegħid fis-suq taż-żerriegħa tal-Chia (Salvia hispa­
nica) bħala ingredjent alimentari ġdid skont ir-Regolament (KE) Nru 258/97 tal-Parlament Ewropew u tal-Kunsill (ĠU L 294, 
11.11.2009, p. 14).

https://ec.europa.eu/food/sites/food/files/safety/docs/novel-food_authorisation_2015_auth-letter_krill-oil_mt.pdf
https://ec.europa.eu/food/sites/food/files/safety/docs/novel-food_authorisation_2015_auth-letter_krill-oil_mt.pdf


 

(15) L-ikel ġdid “Estratt ta’ kitosan mill-faqqiegħ (Agaricus bisporus; Aspergillus niger)” ġie awtorizzat skont ċerti kundizz­
jonijiet tal-użu skont l-Artikolu 5 tar-Regolament (KE) Nru 258/97. L-ispeċifikazzjonijiet żiedu b’mod żbaljat ir- 
rekwiżit li ġej: Kapaċità li jintrabat max-xaħam 800 × 9 (piż skont il-piż imxarrab): mogħdija”. Dan ir-rekwiżit 
jenħtieġ li jinbidel b’Kapaċità li jintrabat max-xaħam 800 × (piż skont il-piż imxarrab): mogħdija”. Għaldaqstant, 
tenħtieġ korrezzjoni tal-entrata “Estratt ta’ kitosan mill-faqqiegħ (Agaricus bisporus; Aspergillus niger)” fit-Tabella 2 tal- 
Anness tar-Regolament ta’ Implimentazzjoni (UE) 2017/2470. 

(16) L-ikel ġdid “Ċitikolina” ġie awtorizzat skont ċerti kundizzjonijiet ta’ użu bid-Deċiżjoni ta’ Implimentazzjoni tal- 
Kummissjoni 2014/423/UE ( 1 ). Fit-Tabella 2 tal-Anness tar-Regolament ta’ Implimentazzjoni (UE) 2017/2470, l- 
ispeċifikazzjonijiet tal-ikel ġdid “Ċitikolina” jirreferu għaċ-ċitikolina prodotta permezz ta’ proċess sintetiku jew 
mikrobiku. Wara l-pubblikazzjoni ta’ dak ir-Regolament, deher ċar li l-proċess mikrobiku għall-produzzjoni taċ- 
ċitikolina, kien jinvolvi wkoll il-proċess sintetiku. Għalhekk, l-ispeċifikazzjonijiet li jikkonċernaw iċ-“Ċitikolina” fit- 
Tabella 2 tal-Anness tar-Regolament ta’ Implimentazzjoni (UE) 2017/2470 jenħtieġ li jiġu kkoreġuti biex jinkludu 
l-proċess tal-produzzjoni mikrobika. 

(17) L-ikel ġdid “Estratt mill-kolturi taċ-ċelloli ta’ Echinacea angustifolia” ġie inizjalment awtorizzat skont ċerti kundizz­
jonijiet tal-użu skont l-Artikolu 5 tar-Regolament (KE) Nru 258/97. L-ispeċifikazzjonijiet b’mod żbaljat ħallew barra 
l-kliem “deskrizzjoni/definizzjoni”. Għaldaqstant, tenħtieġ korrezzjoni tal-entrata “Estratt mill-kolturi taċ-ċelloli ta’ 
Echinacea angustifolia” fit-Tabella 2 tal-Anness tar-Regolament ta’ Implimentazzjoni (UE) 2017/2470. 

(18) L-ikel ġdid “Galatto-oligosakkarid” huwa inkluż fil-lista tal-Unjoni stabbilita permezz tar-Regolament ta’ Implimen­
tazzjoni tal-Kummissjoni (UE) 2017/2470. Dawn is-sorsi mikrobiċi Pichia pastoris, Kluyveromyces lactis, Sporobolo­
myces singularis u Papiliotrema terrestris tal-enżima “β-galattosidażi” b’mod żbaljat tħallew barra fl-ispeċifikazzjonijiet. 
Għalhekk, dawn is-sorsi ta’ β-galattosidażi jenħtieġ li jiżdiedu mal-entrata “Galatto-oligosakkarid” fit-Tabella 2 tal- 
Anness tar-Regolament ta’ Implimentazzjoni (UE) 2017/2470. 

(19) L-ikel ġdid “vitamina K 2 (menakinona)” kien ġie inizjalment awtorizzat skont ċerti kundizzjonijiet tal-użu bid- 
Deċiżjoni tal-Kummissjoni 2009/345/KE ( 2 ). Id-definizzjoni kimika tal-Vitamina K 2 ġiet miżjuda ma’ “Speċifikazz­
jonijiet tal-Vitamina K 2 (menakinona-7) li ssir b’mod mikrobijoloġiku” iżda b’mod żbaljat ma ġietx miżjuda ma’ 
“Speċifikazzjonijiet tal-Vitamina K 2 (menakinona-7) sintetika”. Għaldaqstant, tenħtieġ korrezzjoni fl-entrata “vita­
mina K 2 (menakinona)” fit-Tabella 2 tal-Anness tar-Regolament ta’ Implimentazzjoni (UE) 2017/2470. 

(20) L-ikel ġdid “Betaglukani mill-ħmira” kien awtorizzat skont ċerti kundizzjonijiet ta’ użu u l-livelli massimi bid- 
Deċiżjoni ta’ Implimentazzjoni tal-Kummissjoni 2011/762/UE ( 3 ). Fl-ispeċifikazzjonijiet, “Dejta mikrobijoloġika” u 
“Metalli tqal” jirreferu b’mod żbaljat għal tliet forom ta’ Betaglukani mill-ħmira minflok għall-forma “insolubbli fl- 
ilma, iżda dispersibbli f’ħafna matriċi likwidi”. Għaldaqstant, tenħtieġ korrezzjoni tal-entrata “Betaglukani mill- 
ħmira” fit-Tabella 2 tal-Anness tar-Regolament ta’ Implimentazzjoni (UE) 2017/2470. 

(21) L-ikel ġdid “Fitosteroli/fitostanoli” ġie awtorizzat skont ċerti kundizzjonijiet tal-użu bid-Deċiżjoni tal-Kummissjoni 
2004/333/KE ( 4 ). Fl-14 ta’ April 2016, il-kumpanija BASF SE Human Nutrition, ENS/HR innotifikat lill-Kummiss­
joni li hija qiegħdet l-ikel ġdid “Fitosteroli/fitostanoli” fis-suq tal-Unjoni fil-kategorija “Suppliment tal-ikel” skont l- 
Artikolu 5 tar-Regolament (KE) Nru 258/97. Il-kategorija “Suppliment tal-ikel” tħalliet barra b’mod żbaljat. Għal­
daqstant, tenħtieġ korrezzjoni li żżid “Suppliment tal-ikel” bħala kategorija tal-ikel permessa fl-entrata “Fitosteroli/ 
fitostanoli” fit-Tabella 1 tal-Anness tar-Regolament ta’ Implimentazzjoni (UE) 2017/2470. 

(22) L-ikel ġdid “Żejt li fih ħafna aċidu arakidoniku miksub mill-fungus Mortierella alpina” ġie awtorizzat skont ċerti 
kundizzjonijiet tal-użu bid-Deċiżjoni tal-Kummissjoni 2008/968/KE ( 5 ). Din ir-razza mhux ġenetikament modifi­
kata “CBS 210.32” tal-fungus Mortierella alpina b’mod żbaljat ma ġietx inkluża fl-ispeċifikazzjonijiet. Għaldaqstant, 
din ir-razza jenħtieġ li tiżdied mal-entrata “Żejt li fih ħafna aċidu arakidoniku miksub mill-fungus Mortierella alpina” 
fit-Tabella 2 tal-Anness tar-Regolament ta’ Implimentazzjoni (UE) 2017/2470.

MT 24.7.2018 Il-Ġurnal Uffiċjali tal-Unjoni Ewropea L 187/3 

( 1 ) Id-Deċiżjoni ta’ Implimentazzjoni tal-Kummissjoni 2014/423/UE tal-1 ta’ Lulju 2014 li tawtorizza t-tqegħid fis-suq taċ-ċitikolina bħala 
ingredjent ġdid tal-ikel skont ir-Regolament (KE) Nru 258/97 tal-Parlament Ewropew u tal-Kunsill (ĠU L 196, 3.7.2014, p. 24). 

( 2 ) Id-Deċiżjoni tal-Kummissjoni 2009/345/KE tat-22 ta’ April 2009 dwar l-awtorizzazzjoni għat-tqegħid fis-suq tal-Vitamina K 2 (mena­
quinone) mill-Bacillus subtilis natto bħala ingredjent ġdid tal-ikel skont ir-Regolament (KE) Nru 258/97 tal-Parlament Ewropew u tal- 
Kunsill (ĠU L 105, 25.4.2009, p. 16). 

( 3 ) Id-Deċiżjoni ta’ Implimentazzjoni tal-Kummissjoni 2011/762/UE tal-24 ta’ Novembru 2011 dwar l-awtorizzazzjoni għat-tqegħid fis- 
suq tal-beta-glukani tal-ħmira bħala ingredjenti ġodda tal-ikel skont ir-Regolament (KE) Nru 258/97 tal-Parlament Ewropew u tal- 
Kunsill (ĠU L 313, 26.11.2011, p. 41). 

( 4 ) Id-Deċiżjoni tal-Kummissjoni 2004/333/KE tal-31 ta’ Marzu 2004 li tawtorizza t-tqegħid fis-suq ta’ dlik isfar tax-xaħam, taħlitiet 
imħawra għall-insalati, tip ta’ prodotti tal-ħalib, tip ta’ prodotti tal-ħalib iffermentat, xarbiet tas-sojja u prodotti tat-tip tal-ġobon 
miżjudin bil-fitosteroli/fitostanoli bħala ikel ġdid jew ingredjenti tal-ikel ġdid skont ir-Regolament (KE) Nru 258/97 tal-Parlament 
Ewropew u tal-Kunsill (ĠU L 105, 14.4.2004, p. 40). 

( 5 ) Id-Deċiżjoni tal-Kummissjoni 2008/968/KE tat-12 ta’ Diċembru 2008 li tawtorizza t-tqegħid fis-suq ta’ żejt għani bl-aċtu arakidoniku 
minn Mortierella alpina bħala ingredjent ġdid tal-ikel skont ir-Regolament (KE) Nru 258/97 tal-Parlament Ewropew u tal-Kunsill 
(ĠU L 344, 20.12.2008, p. 123).



 

(23) L-ikel ġdid “Gallat tal-epigallokatekina fl-għamla ta’ estratt ippurifikat mill-weraq tat-te aħdar (Camellia sinensis)” ġie 
inizjalment awtorizzat skont ċerti kundizzjonijiet tal-użu skont l-Artikolu 5 tar-Regolament (KE) Nru 258/97. Il- 
kategorija tal-ikel “Ikel imqawwi skont ir-Regolament (KE) Nru 1925/2006” ġiet miżjuda b’mod żbaljat u jenħtieġ li 
titħassar minn din l-entrata. Barra minn hekk, tenħtieġ korrezzjoni li żżid “Ikel” ma’ “supplimenti tal-ikel kif 
iddefiniti fid-Direttiva 2002/46/KE” bħala kategorija ta’ ikel permessa fl-entrata “Gallat tal-epigallokatekina fl- 
għamla ta’ estratt ippurifikat mill-weraq tat-tè aħdar (Camellia sinensis)” fit-Tabella 1 tal-Anness tar-Regolament 
ta’ Implimentazzjoni (UE) 2017/2470. 

(24) L-ikel ġdid “Likopen mit-tadam” ġie awtorizzat skont ċerti kundizzjonijiet tal-użu skont l-Artikolu 5 tar-Regola­
ment (KE) Nru 258/97. Fil-kategorija tal-ikel “Suppliment tal-ikel” tħalliet barra b’mod żbaljat u jenħtieġ li tiżdied 
ma’ din l-entrata. Għaldaqstant, tenħtieġ korrezzjoni li żżid “Suppliment tal-ikel” bħala kategorija tal-ikel permessa 
fl-entrata “Likopen mit-tadam” fit-Tabella 1 tal-Anness tar-Regolament ta’ Implimentazzjoni (UE) 2017/2470. 

(25) Barra minn hekk, wara l-pubblikazzjoni tar-Regolament ta’ Implimentazzjoni (UE) 2017/2470, ġew identifikati 
għadd ta’ żbalji tipografiċi fl-Anness. Filwaqt li tali żbalji tipografiċi normalment jiġu kkoreġuti permezz ta’ 
rettifika, għal finijiet ta’ ċarezza għall-operaturi ekonomiċi u għall-awtoritajiet tal-infurzar, il-korrezzjoni ta’ 
dawk l-iżbalji tipografiċi jenħtieġ li tiġi inkluża f’dan l-att ta’ korrezzjoni. 

(26) Minħabba n-numru ta’ korrezzjonijiet, jixraq li jinbidel l-Anness kollu tar-Regolament ta’ Implimentazzjoni (UE) 
2017/2470. 

(27) Il-miżuri previsti f’dan ir-Regolament huma konformi mal-opinjoni tal-Kumitat Permanenti dwar il-Pjanti, l-Anni­
mali, l-Ikel u l-Għalf, 

ADOTTAT DAN IR-REGOLAMENT: 

Artikolu 1 

L-Anness tar-Regolament ta’ Implimentazzjoni (UE) 2017/2470 huwa sostitwit bl-Anness ta’ dan ir-Regolament. 

Artikolu 2 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu f’Il-Ġurnal Uffiċjali tal-Unjoni 
Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, it-23 ta’ Lulju 2018. 

Għall-Kummissjoni 
Il-President 

Jean-Claude JUNCKER 

______

ANNESS 

LISTA TAL-UNJONI TAL-IKEL ĠDID 

Kontenut tal-lista 

1. Il-lista tal-Unjoni għandha tikkonsisti fit-Tabelli 1 u 2. 

2. It-Tabella 1 fiha l-ikel ġdid awtorizzat u l-informazzjoni li ġejja: 

Kolonna 1: Ikel ġdid awtorizzat 

Kolonna 2: Il-kundizzjonijiet li fihom jista’ jintuża l-ikel ġdid. Din il-kolonna hija wkoll maqsuma f’żewġ taqsimiet: 
Kategorija tal-ikel speċifikat u Livelli Massimi 

Kolonna 3: Rekwiżiti tat-tikkettar speċifiċi oħrajn 

Kolonna 4: Rekwiżiti oħrajn 

3. It-Tabella 2 tinkludi l-ispeċifikazzjonijiet dwar l-ikel ġdid u l-informazzjoni li ġejja: 

Kolonna 1: Ikel ġdid awtorizzat 

Kolonna 2: Speċifikazzjonijiet

